
JLnipediments improviss han retardau la publicaziun della
seconda annada dellas annalas de nossa Societad per qualche

cindas, da maniera che la distribuziun de medemas sa pro-
babilmein succeder pür nel meins de Fevrèr.

Per nos displascher er quest ann nos organ non podet

esser divis tenor nos giavüsch in secziuns secund la qualitad
del material, e quei a motiv che diversas lavurs impromessas

non füttan remessas al comitê et autras pür memia tard per
saver far üna correspondenta classificaziun.

Nus stovein er repeter nos displascher che er quest ann
diversas contradas de nos cantun non sun rappresentadas in
quest codesch, cumbein che nus havevan publicamein invitau
ils scribents romanschs de tots dialects da voler sustener

l'intrapresa della societad cun lur lavurs. Nus sperein però,
che questa mancanza seregi remediada nel ann current, e nus

invitein da novamein tot ils signurs scribents, literats e poets
romanschs da voler sustener nel ann current nos organ cun

products de lur musa.

Nus giavüschein er, clie quels signurs commembers de

nossa societad, ils quals sun in possess d'interessants manuscripts

vegls, digns dad esser stampai, vöglien remetter tals a nossa

societad per la publicaziun tras las annalas dels anns venturs,
in pe da metter simils manuscript a disposiziun de speculants,
ils quals ils exportan e publicheschan nel exteriur, senza che

il pövel romansch havess il minim avantatg de medems.



Al comitê il fuss fitg agreabel, sche quels scribents

romanschs, ils quals volan contribuir inzatgei per nossas

annalas, nus volessen indicar il titul de lur lavur fin al

prim de Matg; las lavurs sezzas nus giavüschassen da re<_eiver

nel decurs del meins da Sercladur.

A tot noss signurs commembers nus raccommendein la

propàgaziun e derasaziun de nossa societad nel circul de lur
conoschenza.

A tots Patriots romanschs noss salüts!

Cuera, il December 1887.

II comitê.


	

